
1. Umsókn um lögheimili í frístundabyggð – endurskoðun á verklagsreglum 
Í áliti Félagsmálaráðuneytisins dags. 9. mars 2006 vegna kvörtunar yfir afgreiðslu Grímsnes- og Grafningshrepps á beiðni um skráningu lögheimilis í sumarhúsi er það lagt fyrir sveitarstjórn að hún endurskoði nú þegar reglur um meðferð umsókna um skráningu lögheimilis í sumarhúsum þar sem þær séu of íþyngjandi og eigi sér ekki nægjanlega stoð í lögum. Sérstaklega var bent á ákvæði um að leggja þurfi fram lögregluskýrslu til að sýna fram á fasta búsetu og vottorð heilbrigðiseftirlit um að húsið uppfylli kröfur um hollustuhætti.  
Í ljósi niðurstöðu Félagsmálaráðuneytisins mælir skipulagsnefnd með að í stað verklagsreglna sem settar voru fram 23. júní 2005 (16. fundur skipulagsnefndar) verði eftirfarandi haft til hliðsjónar þegar umsóknir um skrásetningu lögheimilis í frístundahúsi í frístundabyggð eru afgreiddar:
· Umsækjandi þarf að rökstyðja ástæður þess að hann vilji skrá lögheimili sitt í húsinu.

· Umsækjandi þarf að sýna fram á fasta búsetu í húsinu með óyggjandi hætti í samræmi við dóm Hæstaréttar í máli nr. 474/2005.

· Sýna þarf fram á að húsið samræmist kröfum byggingarreglugerðar nr. 441/1998 m.s.br. um íbúðarhús.

· Standi húsið inni á frístundasvæði samkvæmt aðalskipulagi verður að sækja um aðalskipulagsbreytingu fyrir lóðina samkvæmt skipulagslögum og kalla þar með eftir athugasemdum við breytta landnýtingu.

· Koma þarf fram að umsækjandi séu reiðubúinn til að standa undir þeim kostnaði sem hlýst af breyttri landnotkun, t.d. með greiðslu gatnagerðargjalda skv. gjaldskrá sveitarfélagsins.
2. Umsagnir við afgreiðslu skipulagsáætlana í skipulagsnefnd
Skipulagsnefnd telur að áður en tillaga að skipulagi sem felur í sér nýja byggð er auglýst þurfi eftirfarandi umsagnir að liggja fyrir:
· Fornleifavernd ríkisins – beiðandi (landeigandi) sér um að afla umsagnar.

· Umhverfisstofnun ef friðlýst svæði eða svæði á náttúruminjaskrá eru innan skipulagssvæðis – beiðandi (landeigandi) sér um að afla umsagnar. 

· Vegagerðin ef um er að ræða nýja tengingu inn á þjóðveg  – beiðandi (landeigandi) sér um að afla umsagnar.

· Heilbrigðiseftirlit Suðurlands – skipulagsfulltrúi sér um að afla umsagnar.

Helstu rök fyrir því að ofangreindar umsagnir þurfa að liggja fyrir áður en skipulagsnefnd afgreiðir skipulagstillögu til auglýsingar er að þá er auðveldara að taka tillit til þess sem þar gæti komið fram. Skipulagsfulltrúí mun sjá til þess að ofangreindar verklagsreglur verði kynntar fyrir helstu skipulagshönnuðum sem starfa á svæðinu.

Bláskógabyggð

3. Austurhlíð í Biskupstungum

Lögð fram tillaga að deiliskipulagi frístundabyggðar í landi Austurhlíðar.
Beiðandi: VGS Verkfræðistofa f.h. landeigenda.
Í tillögunni felst að gert er ráð fyrir 4 frístundahúsalóðum á bilinu 3.950 – 6.060 m² á um 2 ha svæði rétt norðvestan við bæjartorfu Austurhlíðar. Gert er ráð fyrir að á hverri lóð verði heimilt að reisa allt að 150 m² frístundahús og allt að 150 m² gestahús. 

Skipulagsnefnd telur að lóðir skuli að jafnaði vera 0,5 ha sbr. ákvæði Aðalskipulags Biskupstungnhrepps 2000-2012 og því þarf annað hvort að jafna stærðir lóðanna eða fækka þeim. Einnig telur nefndin að stærð gestahúss sé of stór miðað við stærðir lóðanna því með tillögunni er verið að gera ráð fyrir allt að átta 150 fm húsum á 2 ha landi.

Afgreiðslu málsins er frestað þar til komið hefur móts við ofangreindar athugasemdir.
4. Austurhlíð í Biskupstungum, lóðablað.

Lagt fram landsspildublað sem unnið er af Verkfræðistofu Suðurlands yfir 1.200 m² lóð úr landi Austurhlíðar.

Beiðandi: Magnús Kristinsson, Austurhlíð.

Samþykkt skv. 30. gr. skipulags- og byggingarlaga nr. 73/1997 m.s.br.
5. Austurhlíð Biskupstungum, íbúðarhús svk. 3.tl.

Lögð fram tillaga að íbúðarhúsi á lóð í landi Austurhlíðar og óskað eftir málsmeðferð skv. 3. tl. bráðabirgðaákvæða skipulags- og byggingarlaga nr 73/1997 m.s.br.
Beiðandi: Magnús Kristinsson, Austurhlíð.

Í tillögunni felst að gert er ráð fyrir að reisa rúmlega 120 m² íbúðarhús á einni hæð auk rúmleg 50 m² bílskúr/geymslu. Aðkoma að húsinu verður frá þjóðvegi nr. 37 um hlað Austurhlíðar.

Skipulagsnefnd samþykkir að óska eftir meðmælum Skipulagsstofnunar um ofangreinda framkvæmd  í samræmi við 3. tl. bráðabirgðaákvæða skipulags- og byggingarlaga nr. 73/1997.

6. Bergsstaðir í Biskupstungum, tillaga að breytingu á Aðalskipulagi Biskupstungnahrepps 2000-2012.
Lögð fram til kynningar drög að tillögu að breytingu á Aðalskipulagi Biskupstungnahrepps 2000-2012 í landi Bergsstaða.

Beiðandi: Einar Sæmundsen f.h. landeigenda jarðarinnar Bergstaða.

Í dag er landssvæði jarðarinnar að hluta skilgreint sem landbúnaðarsvæði og að hluta sem svæði fyrir frístundabyggð. Óskað er eftir að landssvæðið verði að hluta skilgreint svæði fyrir frístundabyggð, að hluta sem landbúnaðarsvæði og að hluta sem blönduð landnotkun íbúðarsvæðis og svæðis fyrir frístundabyggð. Ástæða fyrir ósk um breytingu er að landnotkun endurspegli landnotkun á jörðinni en nú þegar hafa verið stofnuð tvö lögbýli vegna skógræktar á jörðinni auk þess sem bæði frístundahús og íbúðarhús hafa verið reist á jörðinni undanfarin ár.

Skipulagsnefnd tekur jákvætt í hugmyndina en bendir á það þarf að liggja fyrir nánari landnýtingarstefna varðandi fyrirkomulag á uppbyggingu íbúðarhúsa, frístundahúsa og skógræktar á svæðinu.
7. Bergsstaðir í Biskupstungum, deiliskipulag frístundabyggðar, land Halldórs Jónssonar.
Lögð fram tillaga að deiliskipulagi frístundabyggðar í landi Bergsstaða, á svæðum með landnúmer 189405 (svæði A) og 167205 (svæði B). 
Beiðandi: Einar Sæmundsen f.h. landeiganda.
Gert er ráð fyrir fjórum 2 ha lóðum með tveimur byggingarreitum á svæði A sem er staðsett á milli þjóðvegar nr. 358 og Tungufljóts, rétt sunnan við landamörk við Drumboddsstaði. Á svæði B, sem liggur norðan við heimreið að Bergsstöðum frá þjóðvegi nr. 358, er gert ráð fyrir einni 1,8 ha frístundalóð með einum byggingarreit fyrir frístundahús auk byggingarreitar fyrir gestahús. Fram kemur að frístundahúsin skuli að jafnaði ekki vera stærri en 150 m² auk þess sem heimilt er að reisa allt að 20-25 m² aukahús. Samtals er því gert ráð fyrir allt að 9 frístundahúsum á svæðunum tveimur auk aukahúsa. Samkvæmt upplýsingum frá beiðenda hefur eigandi skipulagssvæðisins þó ekki heimild til að byggja nema 1,66 hús skv. samkomulagi eigenda jarðarinnar.
Skipulagsnefnd telur að áður en hún geti afgreitt tillöguna til auglýsingar þurfi að koma til móts við eftirfarandi atriði:

· Svo virðist sem að fjarlægð byggingarreits frá vegi sé minni en 100 m, sbr. ákvæði gr. 4.16.2 í skipulagsreglugerð. Koma þarf fram hvort að óskað sé eftir því að leitað verði eftir undanþágu umhverfisráðherra frá ákvæðum skipulagsreglugerðar um fjarlægð frá tengivegum.

· Leggja þarf fram fullmótaða tillögu að breytingu á Aðalskipulagi Biskupstungnahrepps 2000-2012.

· Leita þarf umsagnar Vegagerðarinnar um fyrirhugaða tengingu frá svæði A inn á þjóðveg.
· Leita þarf umsagnar Fornleifaverndar ríkisins.

· Ljóst þarf að vera að breytingin samræmist samningi landeigenda um leyfilegan fjölda sumarhúsa.
· Skipulagsnefnd telur að fjarlægð sumarhúsa frá vatnsbakka ættu að vera a.m.k. 100 m vegna nálægðar við fossinn Faxa og að taka ætti tillit til sjónrænna áhrifa frá útsýnisstað við fossinn. 

8. Bergsstaðir í Biskupstungum, deiliskipulag frístundabyggðar, land Vilmundar Þorsteinsson

Lögð fram tillaga að deiliskipulagi frístundabyggðar í landi Bergsstaða, á svæði með landnúmer 189401.
Beiðandi: Einar Sæmundsen f.h. landeigenda.

Í erindi kemur fram að í  tillögunni sé gert ráð fyrir einni 3 ha lóð með byggingarreit fyrir eitt hús. Skipulagsnefnd telur þó ekki alveg ljóst yfir hvaða svæði tillagan nær til þar sem tákn fyrir mörk skipulagssvæðis á  uppdrætti umlykur eingöngu þá 3 ha lóð sem nefnd er í erindi beiðanda en í greinargerð virðist umfjöllunin taka til nokkuð stærra svæðis og er m.a. fjallað um hús og byggingarreiti í fleirtölu. Einnig eru afmarkaðir byggingarreitir utan við afmarkað skipulagssvæði. 
Skipulagsnefnd telur að áður en hún geti afgreitt tillöguna til auglýsingar þurfi annaðhvort að stækka skipulagssvæðið á uppdrætti þannig að það nái yfir allt það svæði sem fjallað er um í greinargerðinni, eða þá að í greinargerðinni sé gerður skýrari greinarmunur á umfjöllun um afmarkað skipulagssvæði og svæði utan þess.
9. Brú í Biskupstungum, deiliskipulag frístundabyggðar.

Lögð fram tillaga að deiliskipulagi frístundabyggðar í landi Brúar í Biskupstungum.
Beiðandi: Margeir Ingólfsson.
Í tillögunni felst að á 36,7 ha svæði norðan Biskupstungnabrautar, rétt austan Tunufljóts og vestan bæjartorfu á Brú er gert ráð fyrir 30 frístundahúsalóðum. Lóðirnar eru á bilinu 5.644 – 15.086 m² að stærð og verður heimilt að reisa allt að 150 m² frístundahús og allt að 25 m² aukahús. Gert er ráð fyrir rotþró á hverri lóð en þær skuli staðsettar þannig að mögulegt verði að tengja þær síðar við sameiginlega rotþró. Gert er ráð fyir tveimur svæðum fyrir sameiginlega siturlögn.
Skipulagsnefnd samþykkir að auglýsa deiliskipulagið skv. 25. gr. skipulags- og byggingarlaga. Beiðandi þarf að leita umsagnar Fornleifaverndar ríkisins og þarf hún að liggja fyrir áður en skipulagsnefnd tekur tillöguna fyrir að nýju að lokinni kynningu. Skipulagsfulltrúi mun sjá um að leita umsagnar Heilbrigðiseftirlits Suðurlands.
10. Dalsmynni í Biskupstungum, deiliskipulag lögbýlis. 
Lögð fram að nýju tillaga að deiliskipulagi lögbýlis á um 15 ha spildu úr landi Dalsmynnis í Biskupstungum. 
Beiðandi er Valdimar Kristinsson. 

Tillagan gerir ráð fyrir tveimur byggingarreitum þar sem heimilt verður að reisa allt að 400 m² íbúðarhús, allt að 100 m² bílskúr, allt að 200 m² geymsluhús og allt að 200 m² hesthús. Fyrir liggur samþykkt um stofnun lögbýlis og leitað hefur verið umsagnar Fornleifaverndar ríkisins, Heilbrigðiseftirlits Suðurlands og Vegagerðarinnar. 
Skipulagsnefnd samþykkir að auglýsa deiliskipulagið skv. 25. gr. skipulags- og byggingarlaga. 

11. Efri Reykir í Biskupstungum, breyting á deiliskipulagi frístundabyggðar.
Lögð fram tillaga að breytingu á deiliskipulagi frístundabyggðar í landi Efri Reykja. 

Beiðandi: Gunnar Ingvarsson Efri-Reykjum.

Í tillögunni er gert ráð fyrir að einni frístundalóð verði bætt við auk þess sem verið er að staðfesta lóðamörk með hnitsetningu sem felur í sér breytta afmörkun lóða. Allar lóðir innan skipulagssvæðisins eru í eigu Efri – Reykja en skipulagið hefur áhrif á tvær aðliggjandi lóðir með þeim hætti að lóðamörk þeirra hafa verið hnitsettar. 
Skipulagsnefnd samþykkir að auglýsa deiliskipulagið skv. 25. gr. skipulags- og byggingarlaga en telur að beiðandi verði að kynna öllum landeigendum og lóðarhöfum (leiguliðum) tillöguna á kynningartíma.

12. Miðhús í Biskupstungum, deiliskipulag frístundabyggðar.

Lögð fram tillaga að deiliskipulagi frístundabyggðar á 14 ha spildu í landi Miðhúsa.

Beiðandi: Elín, Guðrún og .
Í tillögunni er gert ráð fyrir 4 lóðum, einni 7 ha með tveimur byggingarreitum og þremur 2,3 ha lóðum með einum byggingarreit hver. Heimilt verður að reisa allt að 150 fm frístundahús innan byggingarreitar auk allt að 35 fm gestahús. Með samþykkt deiliskipulagsins fellur úr gildi deiliskipulag fyrir svæðið frá 1998.

Skipulagsnefnd samþykkir að auglýsa deiliskipulagið skv. 25. gr. skipulags- og byggingarlaga.   
13. Syðri-Reykir í Biskupstungum, deiliskipulag frístundabyggðar.
Lögð fram tillaga að deiliskipulagi frístundabyggðarinnar í landi Syðri-Reykja sem kallast Lambhagi.

Beiðandi: Syðri-Reykir

Í tillögunni er gert ráð fyrir 48 frístundahúsalóðum á um 48 ha svæði austan þjóðvegar nr. 55, ofan við frístundahúsahverfi sem kallast Arnarhóll og að ánni Fullsæll. Aðkoma er um núverandi vegi frá þjóðveginum. Lóðirnar eru á bilinu 3.600 – 9.000 m² að stærð og verður heimilt að reisa allt að 200 m² frístundahús og allt að 25 m² aukahús.
Gert er ráð fyrir að deiliskipulag frá 13. september 1994 falli úr gildi við samþykkt þessa skipulags. Helstu breytingar frá gildandi deiliskipulagi eru þær að tvær lóðir bætast við við Lambhaga (11a og 11b) auk þess sem nú er gert ráð fyrir 8 frístundahúsalóðum syðst á svæðinu þar sem áður var gert ráð fyrir þéttri orlofshúsabyggð á sameiginlegri lóð. 
Skipulagsnefnd samþykkir að auglýsa deiliskipulagið skv. 25. gr. skipulags- og byggingarlaga en gerir kröfu um að númerum og/eða götuheitum verði breytt..

14. Vatnsleysa í Biskupstungum, deiliskipulag 2 íbúðarhúsalóða.

Lögð fram tillaga að deiliskipulagi tveggja íbúðarhúsalóða í landi landi Vatnsleysu.

Beiðandi: Pétur H. Jónsson f.h. landeigenda.

Í tillögunni er gert ráð fyrir tveimur íbúðarhúsalóðum rétt norðan við bæjartorfu Vatnsleysu, með aðkomu þjóðvegi nr. 356 um núverandi tenginu sem liggur að fjárhúsi. Heimilt verður að reisa allt að 280 m² íbúðarhús.
Skipulagsnefnd samþykkir að heimila auglýsingu tillögunnar skv. 25. gr. skipulags- og byggingarlaga þegar umsögn Fornleifaverndar ríkisins liggur fyrir. Skipulagsfulltrúi mun sjá um að leita umsagnar Heilbrigðiseftirlits Suðurlands.
15. Laugavatn í Laugardal, óveruleg breyting á deiliskipulagi við Einbúa.
Lögð fram tillaga að óverulegri breytingu á deiliskipulagi við Einbúa á Laugarvatni:

Beiðandi: Byggingarfélagið Geysir.

Í tillögunni felst að lóðirnar Háholt 3 og 5 eru sameinaðar og í stað tveggja parhúsa er gert ráð fyrir einu raðhúsi með 6 íbúðum. Húsnúmer breytast úr 3 og 5 í 3, 3a, 3b, 5, 5a, 5b. Gert er ráð fyrir samtals 12 bílastæðum á lóðunum en að öðru leyti gilda skilmálar gildandi deiliskipulags.

Skipulagsnefnd samþykkir breytingu skv. 2. mgr. 26. gr. skipulags- og byggingarlaga nr. 73/1997 m.s.br.  og felur skipulagsfulltrúa að framkvæma grenndarkynninguna. 
16. Snorrastaðir í Laugardal, breyting á deiliskipulagi frístundabyggðar, Skógarbrekka.

Lögð fram tillaga að breytingu á deiliskipulagi landi í Snorrastaða II, svæði sem kallast Skógarbrekka.

Beiðandi: Pétur H. Jónsson f.h. landeigenda.

Í tillögunni er gert ráð fyrir að lóðin Skógarbrekka sem er 15.000 m² að stærð skiptist niður í fjórar minni lóðir á bilinu 3.400 – 4.200 m² að stærð. Heimilt verður að reisa allt að 100 m² frístundahús og allt að 25 m² aukahús. 

Skipulagsnefnd telur að lóðir fyrir frístundahús skuli að jafnaði vera 0,5 ha sbr. ákvæði Aðalskipulags Laugardalshrepps 2000-2012 og því ætti að fækka lóðum um a.m.k. eina innan skipulagssvæðisins. 
Skipulagsnefnd samþykkir að heimila auglýsingu tillögunnar skv. 25. gr. skipulags- og byggingarlaga þegar komið hefur verið til móts við ofangreinda athugasemd.

17. Mjóanes í Þingvallasveit, tillaga að deiliskipulag frístundabyggðar

Lögð fram til kynningar tillaga að deiliskipulagi frístundabyggðar í landi Mjóaness í Þingvallasveit.

Grímsnes-og Grafningshreppur

18. Ásgarður í Grímsnesi, Lokastígur-Ásabraut  deiliskipulagsbreyting

Lögð fram tillaga frá Landhönnun að breytingu á deiliskipulagi frístundabyggðar í landi Ásgarðs.

Beiðandi er Búgarður ehf.

Í breytingartillögunni felst að lokað verði fyrir gegnumakstur frá Lokastíg yfir að Ásabraut.  Lóðum fjölgar um 3 og lögun þeirra breytist. Breytingin nær til núverandi lóða númer 2, 4 ,5,6,12,14  og 16.

Tillagan var í kynningu frá 31. mars til 28. apríl 2006 með athugasemdarfrest til 12 maí. Engar athugasemdir bárust.

Skipulagsnefnd samþykkir deiliskipulagið skv. 25.grein Skipulags-og byggingarlaga.

19. Bjarnastaðir í Grímsnesi, breyting á deiliskipulagi frístundabyggðar.

Lögð fram tillaga að breytingu á deiliskipulagi frístundabyggðarinnar Tjarnholtsmýri í landi Bjarnastaða 1.
Beiðandi: Pétur H. Jónsson f.h. landeiganda.

Í tillögunni felst að lóðum nr. 13 (10,1 ha) og 15 (9,5 ha)  er skipt niður í fjórar lóðir, þ.e. lóð 13 (2,71 ha), 13a (7,39 ha), 15 (2,50 ha) og 15a (7,0 ha).
Skipulagsnefnd felst ekki á framlagða tillögu  þar sem samþykkt skipulag gerir ráð fyrir stórum lóðum fyrir hestabúskap og eitt sumarhús og fellur umrætt tillaga ekki að þeim forsendum.
20. Hallkelshólar í Grímsnesi, deiliskipulag frístundabyggðar.

Lögð fram tillaga að deiliskipulagi frístundabyggðarinnar Skógarholts í landi Hallkelshóla í Grímsnesi. 

Beiðandi: Gísli á Hallkelshólum.

Í tillögunni er gert ráð fyrir 96 frístundalóðum á um 108 ha svæði rétt norð-austan við bæinn Hallkelshólar. Lóðirnar eru á bilinu 5.042 – 9.933 m² að stærð þar sem heimilt verður að reisa 50 – 200 m² frístundahús auk allt að 25 m² aukahús. Miðað við uppdrátt virðist sem 3 aðkomur séu að svæðinu.. 

Skipulagsnefnd getur ekki fallist á að götuheitið Skógarholt verði notað þar sem hún fyrirfinnst þegar í sveitarfélaginu. Landeigenda er falið að koma með aðra tillögu að götuheiti í samráði við byggingarfulltrúa.

 Skipulagsnefnd telur að áður en hún geti afgreitt tillöguna til auglýsingar þurfi að liggja betur fyrir hvernig hverfið tengist vegakerfi sveitarfélagsins. Jafnframt þarf að gera ráð fyrir aðstöðu fyrir sorpgám á svæðinu auk þess sem bent er á að vegna fjölda bústaða þurfi að huga að sameiginlegri fráveitu. Beiðandi þarf einnig að leita umsagar Fornleifaverndar ríkisins. Skipulagsfulltrúi sér um að leita umsagnar heilbrigðiseftirlitsins.
21. Hæðarendi í Grímsnesi, breyting á deiliskipulagi frístundalóða við Selhól.

Lögð fram tillaga að breytingu á deiliskipulagi frístundalóða við Selhól í landi Hæðarenda í Grímsnesi.
Beiðandi: Ómar Jónsson og Ingibjörg Ragnarsdóttir.

Í tillögunni er gert ráð fyrir að bæta við tveimur frístundalóðum syðst á skipulagssvæðinu á kostnað skógræktarsvæðis auk þess sem stærðir tveggja frístundalóða nyrst svæðinu breytast, þ.e. önnur stækkar á kostnað hinnar. Ekki er um að ræða breytingar á skilmálum deiliskipulagsins.

Skipulagsnefnd samþykkir að heimila auglýsingu tillögunnar skv. 25. gr. skipulags- og byggingarlaga.

22. Hæðarendi í Grímsnesi, deiliskipulag frístundabyggðar, Fossvellir
Lögð fram til kynningar tillaga að deiliskipulagi frístundabyggðarinnar Fossvellir í landi Hæðarenda. 
Beiðandi: Sigurður Jónsson, Hæðarenda.

Í tillögunni felst að gert er ráð fyrir 50 frístundahúsalóðum sem eru á bilinu 5.434 – 11.849 m² stærð á um 52 ha svæði sunnan Búrfellsvegar og meðfram Hæðarendalæk, upp að landamerkjum við Búrfell. Heimilt verður að reisa að allt að 250 m² frístundahús og allt að 25 m² aukahús.

Tillagan er ekki í samræmi við gildandi aðalskipulag en sveitarstjórn Grímsnes- og Grafningshrepps samþykkti 19. apríl sl. að óska eftir heimild Skipulagsstofnunar til að auglýsa breytingu á aðalskipulaginu þegar umsögn Umhverfisstofnunar og Fornleifaverndar ríkisins liggur fyrir.
Skipulagsnefnd frestar afgreiðslu málsins þar til ofangreindar umsagnir liggja fyrir. Skipulagsfulltrúi mun óska eftir umsögn heilbrigðiseftirlits Suðurlands um tillöguna.
23. Klausturhólar í Grímsnesi, deiliskipulag frístundabyggðar, Kerhraun svæði E.
Lögð fram tillaga að deiliskipulagi frístundabyggðar í Kerhrauni, svæði E.
Beiðandi: Sigurður Hreinsson f.h. landeigenda SH Festi.

Í tillögunni felst að gert er ráð fyrir 84 frístundahúsalóðum á bilinu 5.000 m – 11.262 m² á svæði sem liggur upp að þegar skipulögðu frístundabyggðasvæði í Kerhraun að sunnanverðu. Ekki kemur fram hversu stórt svæðið er né hversu stór frístundahús verður heimilt að reisa á lóðunum. Fram kemur að litið sé á umrætt svæði sem hluta af þegar skipulögðu frístundabyggðasvæði í Kerhrauni (svæði A, B og C) þ.á.m. þegar skilgreint opið svæði (sameiginleg svæði).
Skipulagsnefnd telur að áður en hún geti afgreitt tillöguna til auglýsingar þurfi umsögn Fornleifaverndar ríkisins og heilbrigðiseftirlits Suðurlands að liggja fyrir. Skipulagsfulltrúi sér um að leita umsagnar heilbrigðiseftirlitsins en beiðandi þarf að hafa samband við Fornleifavernd ríkisins. Einnig er bent á að sýna þarf betur fram á að tillagan samræmist ákvæði aðalskipulags um að ¼ svæðis innan frístundabyggðar skuli verið opið svæði, koma þarf fram hversu stór hús heimilt verður að byggja á hverri lóða og gera þarf ráð fyrir svæði undir sorpgám.
24. Krókur í Grafningi, deiliskipulag frístundabyggðar, Víðihlíð.

Lögð fram tillaga að deiliskipulagi frístundabyggðarinnar Víðihlíðar í landi Króks í Grafningi.
Beiðandi: Pétur H. Jónsson f.h. landeiganda.

Í tillögunni er gert ráð fyrir 5 frístundahúsalóðum, Víðihlíð 5-9, á bilinu 6.000 – 6.500 m² að stærð á svæði austan Ölfusvatnsár með aðkomu frá Víðihlíðarvegi. Hús er þegar risin á þremur lóðanna. Heimilt verður að reisa allt að 120 m² frístundahús og allt að 25 m² aukahús. 

Skipulagsnefnd samþykkir að heimila auglýsingu tillögunnar skv. 25. gr. skipulags- og byggingarlaga. Beiðandi þarf að leita umsagnar Fornleifaverndar ríkisins og þarf hún að liggja fyrir áður en skipulagsnefnd tekur tillöguna fyrir að nýju að lokinni kynningu. Skipulagsfulltrúi mun sjá um að leita umsagnar Heilbrigðiseftirlits Suðurlands.

25. Nesjavellir í Grafningi, staðsetning á nýju starfsmannahúsi 

Lögð fram til kynningar mynd sem sýnir mögulega staðsetningu á nýju starfsmannahúsi á Nesjavöllum. Frekari kynning á fyriráætlunum um uppbyggingu Heilsulindar á Nesjavöllum fer fram síðar.
26. Úlfljótsvatn í Grímsnesi, frístundabyggð, breyting á aðalskipulagi

Í ljósi þess að Heilbrigðisnefnd Suðurlands hefur ekki gefið umsögn um ný gögn varðandi frárennsli og vatnsmál í fyrirhugaðri frístundabyggð er málinu frestað.
Hrunamannahreppur
27. Efra-Langholt, deiliskipulag frístundabyggðar.

Lögð fram tillaga að deiliskipulagi frístundabyggðar í landi Efra-Langholts.

Beiðandi: Ragnar Sölvi Geirsson, Efra-Langholti.

Í tillögunni felst að gert er ráð fyrir 37 lóðum á bilinu 5.446 – 9.225 m² á 40 ha svæði vestan við Langholtsveg og er aðkoma frá þeim vegi. Gert er ráð fyrir að heimilt verði að reisa allt að 150 m² frístundahús og allt að 25 m² aukahús á hverri lóð. 
Tillagan er ekki í samræmi við Aðalskipulag Hrunamannahrepps 2003-2015 og á fundi sveitarstjórnar 15. febrúar 2006 var því hafnað að breyta umræddu svæði úr landbúnaðarsvæði í svæði fyrir frístundabyggð þar sem tillagan samræmist ekki stefnu sem mörkuð er í Aðalskipulagi Hrunamannahrepps 2003-2015 um að forðast skuli að reisa frístundabyggð á góðu ræktunarlandi og landi sem henti landbúnaðarframleiðsu og að frístundabyggð skuli rísa sem mest á samfelldum svæðum. Einnig var bent á að á hluta svæðisins hafi verið urðað sauðfé vegna riðuveiki árið 1988. Fram kom að sveitarstjórn væri tilbúin til viðræðna um aðrar útfærslur á hugmyndum landeigenda.

Í þeirri tillögu sem nú er lögð fram hefur verið hnitsett og afmarkað svæði umhverfis riðugröf eftir leiðbeiningum dýralæknis og hefur lóðum fækkað um 4 frá þeirri tillögu sem fyrst var lögð fram.

Skipulagsnefnd telur að hún geti ekki samþykkt að auglýsa tillöguna eins og hún er sett fram þar sem forsendur sveitarstjórnar Hrunamannahrepps fyrir því að neita beiðenda um að skilgreina svæðið sem frístundabyggð hafi ekki breyst nema að litlu leyti. Varðandi framhald málsins að þá er bent á að sveitarstjórn er tilbúin til viðræðna við landeigendur um aðrar útfærslur á hugmyndum þeirra, sbr. fundargerð frá 15. febrúar 2006.
28. Efra-Sel í Hrunamannahreppi, deiliskipulag frístundahúsalóðar í framhaldi af frístundabyggðinni Svanabyggð.

Lögð fram tillaga að deiliskipulagi frístundalóðar í landi Efra-Sels.

Beiðandi: Unnsteinn Eggertsson f.h. landeigenda.

Í tillögunni felst að gert er ráð fyrir 2.759 m² frístundahúsalóð sem kemur í beinu framhaldi af frístundabyggðinni Svanabyggð og er lagt til að hún fái númerið 22a. Gert er ráð fyrir að heimilt verði að reisa allt að 90 m² frístundahús með 5 m mænishæð frá jörðu á lóðinni og að það muni tengjast veitukerfum fyrirliggjandi frístundabyggðar.

Skipulagsnefnd telur að þar sem lóðin kemur  í beinu framhaldi af þegar byggðu frístundahúsahverfi og mun verða augljós hluti af því væri betra að skipulagið yrði sett fram sem breyting á deiliskipulagi 

Skipulagsnefnd samþykkir að auglýsa deiliskipulagið skv. 25. gr. skipulags- og byggingarlaga þegar gerðar hafa verið viðeigandi breytingar á skipulagsgögnum. 

29. Grafarbakki 2, deiliskipulag frístundabyggðar.

Lögð fram tillaga að deiliskipulagi frístundabyggðar sem kallast Laufskálabyggð í landi Grafarbakka 2. 

Beiðandi: Magnús Víkingur Grímsson.

Í tillögunni felst að gert er ráð fyrir 12 frístundahúsalóðum á svæði sem er rétt tæplega 8 ha, þar af eru 8 lóðir um 0,42 ha og 4 um 0,62 ha. Heimilt verður að reisa allt að 100 m² frístundahús og allt að 20 m² aukahús. Gert er ráð fyrir sameiginlegri rotþró fyrir lóðir 1-6 og fyrir lóðir 7-12. Aðkoma að svæðinu er frá Hrunavegi. 

Tillagan er í samræmi við tillögu að breytingu á Aðalskipulagi Hrunamannahrepps 2003-2015 sem nú er í auglýsingu.
Skipulagsnefnd samþykkir að heimila auglýsingu tillögunnar skv. 25. gr. skipulags- og byggingarlaga. Beiðandi þarf að leita umsagnar Fornleifaverndar ríkisins og þarf hún að liggja fyrir áður en skipulagsnefnd tekur tillöguna fyrir að nýju að lokinni kynningu. Skipulagsfulltrúi mun sjá um að leita umsagnar Heilbrigðiseftirlits Suðurlands.

30. Högnastaðir 2, lóðablað.

Lagt fram að nýju landsspildublað sem unnið er af Verkfræðistofu Suðurlands ehf. og nær yfir 29,2 ha spildu milli frístundabyggðasvæða í landi Efra-Sels og Borgarás og fyrirhugaðrar veglínu.

Beiðandi: Jón Hermannsson.

Máliu var vísað frá á fundi skipulagsnefnar 30. mars sl. þar sem áritað samþykki eigenda aðliggjandi landa lá þá ekki fyrir en úr því hefur verið bætt.

Samþykkt skv. 30. gr. skipulags- og byggingarlaga nr. 73/1997 m.s.br. 

31. Reykjadalur, Hólaþýfi, frístundabyggð.  

Lögð fram að nýju tillaga að deiliskipulagi frístundabyggðarinnar Hólaþýfi í landi Reykjadals. 

Beiðandi: Yngvi Þór Loftsson, Landmótun, f.h. landeigenda.

Tillagan nær yfir um 12 ha svæði meðfram Laugalæk og er gert ráð fyrir 14 lóðum á bilinu 0,5-0,7 ha að stærð þar sem heimilt verður að reisa allt að 120 m² frístundahús og  20 m² aukahús. Gert er ráð fyrir tveimur tengingum við þjóðveginn. 

Tillagan var áður lögð fram á fundi skipulagsnefndar þann 19. apríl sl. þar sem m.a. var  bent á að kanna þyrfti fornleifar á svæðinu og að byggingarreitir nokkurra lóða væru of nálægt vegi og Laugalæk. Komið hefur verið til móts við athugasemdir nefndarinnar og hafa byggingarreitir verið minnkaðir og skráningu fornleifa hefur verið lokið. Umsögn Fornleifaverndar ríkisins hefur þó ekki borist.

Skipulagsnefnd samþykkir að auglýsa deiliskipulagið skv. 25. gr. skipulags- og byggingarlaga. Skipulagsfulltrúi mun sjá um að óska eftir umsögn Heilbrigðiseftirlits Suðurlands. 

32. Reykjadalur, lóðablað.

Lagt fram að nýju landsspildublað sem unnið er af Verkfræðistofu Suðurlands fyrir tvær lóðir úr landi Reykjadals og eru báðar um 7.000 m² að stærð. Aðkoma að lóðunum er frá Hrunavegi (nr. 344).
Beiðandi er Þórarinn Ingi Úlfarsson og kemur fram að nýta eigi lóðirnar undir sumarhús.

Samþykkt skv. 30. gr. skipulags- og byggingarlaga nr. 73/1997 m.s.br.

33. Syðra-Langholt, deiliskipulag íbúðarlóðar.

Lögð fram tillaga að deiliskipulagi íbúðarhúsalóðar í landi Syðra-Langholts í Hrunamannahreppi.

Beiðandi: Gunnar Þór 

Í tillögunni er gert ráð fyrir14.025 m²  íbúðarhúsalóð rétt norðan við Syðra-Langholts hverfið. Vísað er í ákvæði aðalskipulags um að heimilt sé að afmarka lóðir og reisa íbúðarhús þar sem aðstæður leyfa á lögbýlum. Heimilt verður að reisa allt að 300 m² íbúðarhús og allt að 75 m² bílskúr á lóðinni. Aðkoma er frá Auðsholtsvegi nr. 340 um nýja tengingu. 

Skipulagsnefnd bendir á ákvæði aðalskipulags þar sem segir:
,, Ný íbúðarhús skulu nýta sömu heimreið og lögbýlið og vera í ákveðnum tengslum og samhengi við aðra byggð. Markmiðið er að að ekki verði fjölgað tengingum við þjóðveg, að þjónusta við ný hús tengist þeirri þjónustu sem þegar er veitt og að nýjum húsum verði komið fyrir í samræmi við byggingarhefðir og yfirbragð sveitarinnar. Forðast skal stök hús á víðavangi..”

Í ljósi þess að fyrirhugað er að færa tengiveg sem liggur í nágrenni við skipulagssvæðið og m.t.t. til ofangreindra ákvæða aðalskipulagsins  telur skipulagsnefnd að æskilegra væri að húsið verði staðsett nær þegar byggðum íbúðarhúsum í Syðra-Langholti og sömu megin vegarins. Skipulagsnefnd frestar afgreiðslu málsins þar til komið hefur verið til móts við ofangreindar athugasemdir eða þar til frekari rökstuðningur hefur borist.

34. Syðra-Langholt Hrunamannahreppi, lóðablað.
Lagt fram landsspildublað unnið af VSU fyrir 1.403 m² lóð úr landi Syðra-Langholts undir Gistiheimili.
Beiðandi: Hrafnhildur S. Jónsdóttir f.h. Gistiheimilis.

Samþykkt skv. 30. gr. skipulags- og byggingarlaga nr. 73/1997 m.s.br.
35. Syðra-Langholt Hrunamannahreppi, deiliskipulag frístundabyggðar.
Lögð fram að nýju tillaga ASK arkitekta að deiliskipulagi frístundabyggðar vestan við gatnamót Auðholtsvegar og Langholtsvegar. 

Beiðendur: Ask arkitektar f.h. landeigenda.

Svæðið er um 25 ha að stærð og gerir tillagan ráð fyrir 10 frístundalóðum auk byggingarreita fyrir gestahús og hesthús. Tillagan er í samræmi við breytingu á Aðalskipulagi Hrunamannahrepps sem fór í auglýsingu 21. apríl n.k. Borist hefur umsögn Vegagerðarinnar þar sem ekki er gerð athugasemd við tengingar svæðisins við þjóðveg.

Tillagan var áður lögð fram á fundi skipulagsnefndar þann 19. apríl sl. þar sem m.a. var  bent á að kanna þyrfti fornleifar á svæðinu og að byggingarreitir nokkurra lóða væru of nálægt vegi. 

Óskað hefur verið eftir að sótt verði um undanþágu umhverfisráðherra frá skipulagsreglugerð vegna fjarlægðar frá vegi. 

Skipulagsnefnd samþykkir að heimila auglýsingu tillögunnar skv. 25. gr. skipulags- og byggingarlaga. Skipulagsfulltrúi mun sjá um að leita umsagnar Heilbrigðiseftirlits Suðurlands og leita eftir undanþágu umhverfisráðherra frá ákvæðum skipulagsreglugerð gr. gr. 4.16.2 varðandi fjarlægð bygginga frá stofn- og tengivegum.
Skeiða-og Gnúpverjahreppur
36. Brautarholt á Skeiðum, óveruleg breyting á deiliskipulagi.

Lögð fram tillaga að óverulegri breytingu á deiliskipulagi Brautarholts á Skeiðum.
Í breytingunni felst að númer allra lóða breytast, byggingarreitur á lóð stækkar, gert er ráð fyrir parhúsi í stað einbýlishúss á tveimur lóðum og hámarkstærðir húsa breytast.
Skipulagsnefnd samþykkir tillöguna í samræmi við 2. mgr. 26. gr. skipulags- og byggingarlaga nr. 73/1997 og felur skipulagsfulltrúa að sjá um framkvæmd grendarkynningar í samvinnu við sveitarstjóra Skeiða- og Gnúpverjahrepps.
37. Kílhraun á Skeiðum, lóðablað
Lagt fram landsspildublað unnið af Pétri H. Jónssyni og nær yfir 2.580 m² lóð í landi Kílhrauns sem liggur upp að skógræktarreit Árnessinga við Áshildarmýri.

Beiðandi: Þórður Jóhann Guðmundsson.

Samþykkt skv. 30. gr. skipulags- og byggingarlaga nr. 73/1997 m.s.br.

38. Skeiðháholt á Skeiðum, tillaga að deiliskipulagi.

Lögð fram tillaga að deiliskipulagi frístundabyggðar landi Skeiðháholts 2 á Skeiðum.
Beiðandi: Friðberg Stefánsson f.h. landeigenda.

Í tillögunni felst að gert er ráð fyrir þremur frístundahúsalóðum í landi Skeiðháholts 2. Svæðið er staðsett neðar vegar, mitt á milli Skeiðháholts og Blesastaða.

Skipulagsnefnd samþykkir að auglýsa deiliskipulagið skv. 25. gr. skipulags- og byggingarlaga. Beiðandi þarf að leita umsagnar Fornleifaverndar ríkisins en skipulagsfulltrúi mun leita umsagnar Heilbrigðiseftirlits Suðurlands.

39. Ásólfsstaðir í Gnúpverjahreppi, sumarhús skv. 3.tl. 
Lögð fram tillaga að stöku frístundahúsi í landi Ásólfstaða með ósk um málsmeðferð skv. 3. tl. bráðabirgðaákvæða skipulags- og byggingarlaga nr. 73/1997 m.s.br.

Beiðandi: Jón Þorvaldsson.
Í tillögunni felst að gert er ráð fyrir frístundahúsi á 7.552,8 m² lóð úr landspildu með landnúmeri 194269 úr landi Ásólfsstaða. Lóðin er á svæði fyrir frístundabyggð skv. nýstaðfestu aðalskipulagi og í afsali sem fylgdi með erindinu kemur fram að gert hefur verið ráð fyrir að lóðin verði nýtt fyrir sumarhús.

Skipulagsnefnd samþykkir að óska eftir meðmælum Skipulagsstofnunar um ofangreinda framkvæmd  í samræmi við 3. tl. bráðabirgðaákvæða skipulags- og byggingarlaga nr. 73/1997.
40. Háholt í Gnúpverjahreppi, lóðablað.

Lagt fram landsspildublað unnið af Verkfræðistofu Suðurlands yfir 15.935 m² lóð úr landi Háholts. Fyrirhugað er að reisa íbúðarhús á lóðinni.
Beiðandi: Steinþór Kári Kárason.
Samþykkt skv. 30. gr. skipulags- og byggingarlaga nr. 73/1997 m.s.br.

41. Háholt í Gnúpverjahreppi, íbúðarhús skv. 3.tl.
Lögð fram tillaga að stöku einbýlishúsi í landi Háholts með ósk um málsmeðferð skv. 3. tl. bráðabirgðarákvæða skipulags- og byggingarlaga nr. 73/1997 m.s.br.
Beiðandi: Ásmundur Hrafn Sturluson f.h. Kurt og Pí ehf. í umboði lóðarhafa sem eru Sigurður Kárason og Eygló Jósephsdóttir..

Í tillögunni felst að gert er ráð fyrir að reisa 244 m²  íbúðarhús á tveimur hæðum á 15.935 m² lóð úr landi Háholts, vestan við núverandi  íbúðarhús í Háholti. Í Aðalskipulagi Skeiða- og Gnúpverjahrepps 2004-2016 er umrætt svæði skilgreint sem landbúnaðarsvæði.
Skipulagsnefnd samþykkir að óska eftir meðmælum Skipulagsstofnunar um ofangreinda framkvæmd  í samræmi við 3. tl. bráðabirgðaákvæða skipulags- og byggingarlaga nr. 73/1997.

42. Þjórsárholt í Gnúpverjahreppi, deiliskipulag frístundabyggðar.
Lögð fram tillaga að deiliskipulagi frístundabyggðar í landi Þjórsárholts auk þess sem óskað er eftir að tekin verði afstaða til þess hvort breyta þurfi aðalskipulagi vegna hennar.

Beiðandi: Einar Pálsson f.h. Elísabetar Jónsdóttur.

Í tillögunni felst að á 16,7 ha spildu úr Þjórsárholti, sem staðsett er norðan Þjórsárholst, austan heimreiðar að bænum, er gert ráð fyrir 5 frístundahúsalóðum þar sem heimilt verður að reisa allt að 150 m² frístundahús, allt að 70 m² aukahús og allt að 15 m² smáhýsi. Lóðirnar eru á bilinu 2,9 – 3,8 ha að stærð og fram kemur að vegna stærðar lóða er ekki gert ráð fyrir sameiginlegu leiksvæði.  
Þar sem skipulagssvæðið er á svæði sem skilgreint er sem landbúnaðarsvæði í Aðalskipulagi Skeiða- og Gnúpverjahrepps 2004-2016 frestar Skipulagsnefnd afgreiðslu málsins þar til sveitarstjórn Skeiða- og Gnúpverjahrepps hefur tekið afstöðu til hvort að breyta eigi umræddu svæði í svæði fyrir frístundabyggð. Bent er á ákvæði aðalskipulags um að við gerð deiliskipulags þurfi að skrá fornleifar. Leita þarf umsagnar Fornleifaverndar ríkisins um tillöguna og þarf hún að liggja fyrir áður en skipulagsnefnd tekur hana fyrir að nýju. Skipulagsfulltrúi mun sjá um að leita umsagnar Heilbrigðiseftirlits Suðurlands. 
Fleira ekki tekið fyrir

Sveinn Sæland (8721)

Gunnar Þorgeirsson (8719)

Sigurður Ingi Jóhannsson (8710)
Aðalsteinn Guðmundsson (8720)

Pétur Ingi Haraldsson

